ԱՄՓՈՓԱԹԵՐԹ
«Տեղական ինքնակառավարման մասին» Հայաստանի Հանրապետության օրենքում փոփոխություններ և լրացումներ կատարելու մասին»,  «Համայնքային ծառայության մասին» Հայաստանի Հանրապետության օրենքում փոփոխություններ կատարելու մասին», «Պետական կառավարչական հիմնարկների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Երևան քաղաքում տեղական ինքնակառավարման մասին» Հայաստանի Հանրապետության օրենքում փոփոխություն և լրացումներ կատարելու մասին» և  «Իրավաբանական անձանց պետական գրանցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության 

օրենքների նախագծերի վերաբերյալ ՀՀ գերատեսչություններից ստացված առաջարկությունների

	1. 
	Երևանի քաղաքապետարան
12.05.2010 թ. 

N 01/7-8132հ
	«Տեղական ինքնակառավարման մասին» ՀՀ օրենքի նախագծի

-   1-ին հողվածի  2-րդ   մասից  երկրորդ     «և» բառը   փոխարինել   ստորակետով, իսկ «օրենքով» բառից հետո լրացնել «և այլ օրենքներով ու իրավական ակտերով» բառերը։
- 2-րդ հոդվածով նախատեսվող լրացումը շարադրել հետևյալ խմբագրությամբ.

« Համայնքային կառավարչական հիմնարկը հիմնադրում է համայնքի ավագանին»

-  9-րդ   հոդվածի    1-ին   կետում   «համայնքի    աշխատակազմ»   բառերը   փոխարինել «համայնքի ղեկավարի աշխատակազմ» բառերով։
«Երևան քաղաքում տեղական ինքնակառավարման մասին» ՀՀ օրենքի նախագծի վերաբերյալ

Հաշվի առնելով Երևան քաղաքի առանձնահատկությունները և նկատի ունենալով,որ Երևանի ենթակայության կազմակերպությունները ըստ իրենց կարգավիճակի ունեն հետևյալ տեսակները՝ Երևանի քաղաքապետարանի աշխատակազմ համայնքային կառավարչական հիմնարկ և այլ բյուջետային հիմնարկներ, համայնքային ոչ առևտրային կազմակերպություններ և առևտրային կազմակերպություններ, առաջարկում ենք հիմնարկների մասով դրանց կանոնադրությունների, կառուցվածքի, պաշտոնային դրույքաչափերի, հաստիքացուցակի հաստատման լիազորությունները թողնել համայնքի ավագանուն, հաշվի առնելով, որ այդ կազմակերպություններն ամբողջությամբ ֆինանսավորվում են համայնքի բյուջեից, ոչ առևտրային և առևտրային համայնքային կազմակերպությունների հիմնադրման ժամանակ կանոնադրության հաստատման լիազորությանը վերապահել ավագանուն, իսկ այդ կանոնադրության մեջ փոփոխություններ կատարելու, կազմակերպության կառուցվածքի, պաշտոնային դրույքաչափերի, հաստիքացուցակի հաստատման լիազորությունները վերապահել Երևանի քաղաքապետին։
«Պետական կառավարչական հիմնարկների մասին» ՀՀ օրենքի նախագծի

-  վերնագրում առաջարկվում է «Պետական» բառից հետո լրացնել « և համայնքային» բառերը։
-   3-րդ հոդվածի 1-ին մասով ներկայացված լրացումը վերախմբագրման կարիք ունի, քանի որ համայնքի կառավարչական հիմնարկը իրականացնում է տեղական ինքնակառավարման մարմիններին վերապահված լիազորություններ։

- 4-րդ հոդվածի 2-րդ մասում «տուրք» բառից հետո առաջարկվում է լրացնել « ու տեղական վճար» բառերը, քանի որ «Տեղական տուրքերի և վճարների մասին» ՀՀ օրենքի համաձայն՝ համայնքային հիմնարկները իրենց կատարած գործառույթների և մատուցած ծառայությունների համար կարող են գանձել նաև տեղական վճարներ։

-11-րդ հոդվածի 1-ին կետի «ե» ենթակետում «օրենքով նախատեսված դեպքերի» բառերը փոխարինել «սույն օրենքով և այլ օրենքներով նախատեսված դեպքերի» բառերով։

-11-րդ հոդվածի 1-ին կետի «բ» ենթակետում «սույն օրենքով» բառերից հետո լրացնել «կամ «Տեղական ինքնակառավարման մասին» ու «Երևան քաղաքում տեղական ինքնակառավարման մասին» Հայաստանի Հանրապետության օրենքներով» բառերը։

-11-րդ հոդվածը լրացնել հետևյալ բովանդակությամբ նոր ՝ 3-րդ կետով.

«3. Համայնքային հիմնարկի հիմնադիրը ՝ սույն հողվածի 1-ին կետով նախատեսված լիազորությունները կարող է վերապահել համայնքի ղեկավարին, բացառությամբ «ա»–«դ» ենթակետերով սահմանվածների», եթե «Տեղական ինքնակառավարման մասին» և «Երևան քաղաքում տեղական ինքնակառավարման մասին» Հայաստանի Հանրապետության օրենքներով» այլ բան նախատեսված չէ։

«Համայնքային ծառայության մասին» Հայաստանի Հանրապետության օրենքում փոփոխություններ կատարելու մասին» և «Իրավաբանական անձանց պետական գրանցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ առարկությաններ և առաջարկություններ չկան։
	Չի ընդունվել, քանի որ «Տեղական ինքնակառավարման մասին» Սահմանադրության 10-րդ հոդվածի համաձայն` «Տեղական ինքնակառավարման մարմինների պարտադիր լիազորությունները և դրանց իրականացման կարգը սահմանվում են օրենքով:» 
Չի ընդունվել, քանի որ նպատակահարմար է նշել նաև, թե ում անունից և հանդես գալիս ավագանին
Չի ընդունվել, քանի որ ներկայացվող նախագծի 3-րդ հոդվածով սահմանվում է «աշխատակազմ» հասկացությունը

Չի ընդունվել, առաջարկվող լրացումը նպատակ ունի համապատասխանեցնել «Երևան քաղաքում տեղական ինքնակառավարման մասին» ՀՀ օրենքի 12-րդ և 53-րդ հոդվածները, քանի որ համաձայն 12-րդ հոդվածի 1-ին մասի 4-րդ կետի` համայնքի ավագանին «4) քաղաքապետի ներկայացմամբ որոշում է ընդունում Երևանի քաղաքապետարանի և վարչական շրջանի ղեկավարի աշխատակազմերի կանոնադրության, կառուցվածքի և հաստիքացուցակի վերաբերյալ.», իսկ համաձայն 53-րդ հոդվածի 1-ին մասի 4-րդ կետի քաղաքապետը համայնքի ավագանուն է ներկայացնում «4) քաղաքապետարանի աշխատակազմի և Երևանի ենթակայության կազմակերպությունների կառուցվածքների, աշխատակիցների թվաքանակի, հաստիքացուցակի և պաշտոնային դրույքաչափերի վերաբերյալ որոշման նախագծերը և դրանցում առաջարկվող փոփոխությունները.»
Չի ընդունվել, քանի որ վերնագրի փոփոխության դեպքում բազմաթիվ իրավական ակտերում փոփոխություններ անելու անհրաժեշտություն կառաջանա: Վերնագիրն անփոփոխ թողնելու նախադեպ կա «Պետական ոչ առևտրային կազմակերպությունների մասին» ՀՀ օրենքի դեպքում, որտեղ ավելացվել է «համայնքային ոչ առևտրային կազմակերպություն» հասկացությունը, սակայն վերնագիրը չի փոփոխվել:
Ընդունվել է, «համայնքներին» բառը փոխորինվել է «տեղական ինքնակառավարման մարմիններին» բառերով
Ընդունվել է, նախագծում կատարվել է համապատասխան փոփոխություն:
Չի ընդունվել, քանի որ ներկայացվող նախագծի 2-րդ հոդվածով արդեն իսկ կատարված է վերապահում:
Չի ընդունվել, քանի որ նշված լիազորությունները իրականացվում
են «Տեղական ինքնակառավարման մասին» ՀՀ օրենքին համապատասխան


	2. 
	ՀՀ Արարատի մարզպետարան
23.04.2010թ.

N 1/8/1/547-10 

	1. «Պետական  կառավարչական  հիմնարկների  մասին» ՀՀ  օրենքում  փոփոխություններ  և  լրացումներ  կատարելու  մասին»  ՀՀ օրենքի  նախագծի 9-րդ  հոդվածի`  օրենքի  11-րդ  հոդվածում  ավելացված  « Ե.1» կետը  շարադրել  հետևյալ  բովանդակությամբ.

- Քաղաքապետարանի (գյուղապետարանի) աշխատակազմի  քարտուղարին նշականում  է  համայնքի  ղեկավարը`  մրցույթում  հաղթող  ճանաչված  անձանցից (Համաձայն  «Համայնքային  ծառայության  մասին»  ՀՀ  օրենքի  15-րդ  հոդվածի  1-ին  կետի):
1.1    2-րդ  հոդված`   օրենքի   11-րդ   հոդվածի   առաջին   մասից   հետո   լրացված   նոր   մասը   հանել  (այսինքն` «Համայնքի   անունից   համայնքի   ավագանին   իրականացնում   է   համայնքային   կառավարչական  հիմնարկի   հիմնադրի   գործառույթներ»  մասը   չամրագրել):
1.2    «Տեղական  ինքնակառավարման  մասին»  ՀՀ  օրենքում  փոփոխություններ  և  լրացումներ  կատարելու  մասին»  ՀՀ  օրենքի  9-րդ  հոդված `  օրենքի  30-րդ  հոդվածում   լրացված   1.1   և    1.2   նոր   մասերը   հանել   և   չամրագրել     օրենքում:  Քանի   որ   սույն    փոփոխությամբ   տարբերակում   ենք   մտցնում    մեծ   ու   փոքր   համայնքների   միջև,  որը   ենթադրում  է  նաև    համայնքների   որոշակի   կարգավիճակի  փոփոխություն`  իր   հետևանքներով   և   մոտեցումներով:  Միաժամանակ    առաջարկվում է ,   որ   եթե   հիմնավորվի «իրավաբանական   անձի   կարգավիճակ   չունեցող   համայնքային    կառավարչական   հիմնարկ»    ստեղծելու   գաղափարը,   ապա   գոնե   հանվի   3000-ից  ավելի  բնակչություն   ունեցող   համայնքների    տարբերակումը   և   սույն   լրացումը   կատարվի   այսպես` «Համայնքներում   կարող   են  ստեղծվել   աշխատակազմի   իրավաբանական   անձի   կարգավիճակ   չունեցող  համայնքային    կառավարչական    հիմնարկներ»:

2.   Հոդված  7-ում  նախատեսված  փոփոխությունը`  կապված  օրենքի  26-րդ  հոդվածի 2-րդ  մասի  հետ  առաջարկում  ենք,  որ,  հաշվի  առնելով, պրակտիկ  աշխատանքի  փորձը  և  ավագանու  ինստիտուտի  դեռևս  ոչ  լիարժեք  կայացման  փաստը,  սույն  մասը  թողնել  անփոփոխ  կամ  շարադրել  հետևյալ խմբագրությամբ.

«Նշված  դեպքերում  ավագանու  արտահերթ նիստում,  իսկ   դրա   հրավիրման անհնարինության  դեպքում`   մարրզպետի  կողմից  հրավիրված  արտահերթ նիստում  համայնքի  ավագանին  կազմում  է  արձանագրություն`  ի  գիտություն  ընդունելով  համայնքի  ղեկավարի  լիազորությունների  դադարման  փաստը,  որը  համապատասխան  մարզպետի  միջոցով  ներկայացվում  է  լիազորված  մարմին»:
Միաժամանակ այս  կետի  իրագործման համար անհրաժեշտ է Մարզպետին տալ արտահերթ նիստ հրավիրելու հնարավորություն, այսինքն առաջարկվում է «Տեղական  Ինքնակառավարման Մասին»  Հայաստանի Հանրապետոջթյան օրենքի  Հոդված 15-ի 1-ին պարբերությունը լրացնել հետևյալ նախադասությամբ` «իսկ դրա անհնարինության դեպքում ` Մարզպետը»: Այլապես  նախագծում  շարադրված  տեքստով  շատ  դժվար,  եթե  ոչ` անհնարին  է  դառնում  այսօրվա  չափանիշներով  գործող  ավագանու  կողմից  ստանալ   արձանագրություն`  իրենց  համայնքի  ղեկավարի  լիազորությունների դադարման մասին:

3.    Նույն  օրենքի  նախագծի  հոդված  12 –ով  նախատեսված  փոփոխությունից կապված  օրենքի  75-րդ  հոդվածի  1-ին  մասի  հետ, հանել  «մահվան  փաստի  պետական  գրանցումից  հետո» հասկացությունը:
	Չի ընդունվել` հարցը կարգավորված է «Համայնքային ծառայության մասին» ՀՀ օրենքով

Չի ընդունվել, ներկայացվող նախագծի կարևորագույն դրույթներից մեկը հենց այն է, որ համայնքի   ավագանին   պետք է իրականացնի համայնքային   կառավարչական  հիմնարկի   հիմնադրի   գործառույթներ:
Ընդունվել է, նախագծում կատարվել է փոփոխություն, համաձայն որի բոլոր համայնքների աշխատակազմերի նկատմամբ կիրառվում է միատեսակ մոտեցում 
Դա արվում է հենց փորձից ելնելով, քանի որ մի շարք դեպքերում համայնքի ղեկավարը հրաժարական է տալիս, իսկ ավագանին չի համաձայնվում, մասնավորապես, ՀՀ Արարատի մարզի Այնթափի գյուղական համայնքի վերջին նախադեպում: Առաջանում է անկառավարելի իրավիճակ:
Չի ընդունվել, քանի որ դա կհանդիսանա միջամտություն տեղական ինքնակառավարման մարմինների աշխատանքներին, ինչը հակասում է տեղական ինքնակառավարման հիմնարար սկզբունքներին և ապակենտրոնացման քաղաքականությանը
Ընդունվել է, դրույթը հանվել է


	3. 
	ՀՀ Տավուշի մարզպետարան
22.04.2010թ.

N 12/677-10
	Ձեր ուշադրությունն եմ հրավիրում ՙՀամայնքային ծառայության մասին՚ ՀՀ օրենքի 10-րդ հոդվածի առաջին կետի ա) ենթակետի` համայնքային ծառայության գլխավոր պաշտոնների անձնագրերում ընդգրկվող աշխատանքային ստաժի և փորձի վերջին չափանիշների դժվար իրագործելիության վրա, քանի որ առնվազն երեք տարվա մասնագիտական աշխատանքային ստաժը ըստ օրենքի կարող է հիմք հանդիսանալ հիշյալ պաշտոններում նշանակվելու համար միմիայն գիտական աստիճանի առկայության դեպքում: Այսօր մարզում ունենք մեծ թվով բարձրագույն կրթությամբ որակյալ մասնագետներ, որոնց գիտելիքները և աշխատանքային փորձը հնարավորություն են տալիս նրանց զբաղեցնելու համայնքային ծառայության գլխավոր պաշտոններ, սակայն այս պահին մի շարք համայնքներում աշխատակազմի քարտուղարների թափուր պաշտոնների համար մրցույթներ չեն անցկացվում այն պարզ պատճառով, որ մասնագետները գիտական աստիճան չունեն:

Ելնելով վերոնշյալից առաջարկում ենք ՙՀամայնքային ծառայության մասին՚ ՀՀ օրենքի 10-րդ հոդվածի 1-ին կետի ա) ենթակետի ՙգիտական աստիճան և առնվազն երեք տարվա մասնագիտական աշխատանքային ստաժ՚ բառակապակցության մեջ ՙև՚ բառը փոխարինել ՙկամ՚ բառով:
	Չի ընդունվել: Հարցն իր կարգավորումն է ստացել «Համայնքային ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծով, որը ՀՀ կառավարության կողմից հավանության է արժանացել և ներկայացվել ՀՀ Ազգային Ժողով: Նշված նախագծում աշխատանքային ստաժի և փորձի առումով նախատեսվում է համայնքային ծառայության գլխավոր պաշտոն զբաղեցնելու համար հավելյալ հնարավորություն` միայն 5 տարվա մասնագիտական ստաժի առկայության բավարար լինելու առումով: 

	1. «Տեղական ինքնակառավարման մասին» ՀՀ օրենքի 15-րդ հոդվածի առաջին նախադասությունից հետո լրացնել հետևյալ պարբերությունը.

«Համայնքի ավագանու արտահերթ նիստ կարող է գումարել նաև համապատասխան մարզպետը՝ իր նախաձեռնությամբ, համայնքի ավագանու դերի բարձրացման և համայնքային խնդիրների լուծմանն ուղղված որոշումների կայացման նպատակով: Այդ նիստի օրակարգը հաստատում է մարզպետը, նիստին մարզպետի կամ նրա ներկայացուցչի ներկայությունը պարտադիր է»: 

(Առաջարկությունը ներկայացված է նաև Հայաստանի Հանրապետության մարզերում պետական կառավարման կարգը հաստատելու մասին ՀՀ Նախագահի հրամանագրի նոր նախագծում: Այս առումով փոփոխություն կատարելն անհրաժեշտություն է):

2. «Տեղական ինքնակառավարման մասին» ՀՀ օրենքի 24-րդ հոդվածի երկրորդ պարբերությունից հետո ավելացնել նոր պարբերություն՝ հետևյալ  բովանդակությամբ.

«Նույն անձը երկու անգամ անընդմեջ չի կարող ընտրվել համայնքի ղեկավարի պաշտոնում»:

3.  «Տեղական ինքնակառավարման մասին» ՀՀ օրենքի 32-րդ հոդվածի առաջին մասի 3-րդ կետի «կանոնադրությունները» բառից հետո ավելացնել «,գործավարության կարգերը» բառերը:

(Համայնքի ղեկավարի կամ ավագանու կողմից աշխատակազմի, առանձնացված ստորաբաժանումների, համայնքի բյուջետային հիմնարկների կամ ոչ առևտրային կազմակերպությունների գործավարության կարգերի հաստատումը օրենքով չի նախատեսված, իսկ «Իրավական ակտերի մասին» ՀՀ օրենքի 20-րդ հոդվածի համաձայն համայնքի ղեկավարը կամ ավագանին կարող են նորմատիվ որոշումներ ընդունել միայն Սահմանադրությամբ կամ օրենքներով ուղղակի նախատեսված դեպքերում: Այդ առումով անհրաժեշտ է նշված լիազորությունը վերապահել համայնքի ղեկավարին՝ հաշվի առնելով այն, որ գործավարության կարգերը պետք է հաստատվեն նորմատիվ որոշումներով):
	Չի ընդունվել, քանի որ դա կհանդիսանա միջամտություն տեղական ինքնակառավարման մարմինների աշխատանքներին, ինչը հակասում է տեղական ինքնակառավարման հիմնարար սկզբունքներին և ապակենտրոնացման քաղաքականությանը
Չի ընդունվել, փոփոխությունը լուրջ հիմնավորումներով կատարվել է 2006 թվականի նոյեմբերի 28-ի ՀՕ-226-Ն օրենքով:
Ընդունվել է մասամբ, 32-րդ հոդվածի 1-ին մասի 3-րդ կետը խմբագրվել է


	5. 
	ՀՀ Լոռու մարզպետարան

04.05.2010թ.

N 107.3.2/416-10
	... ... Հայաստանի Հանրապետության օրենքների նախագծերի վերաբերյալ առաջարկություններ եւ դիտողություններ չունենք:
	

	6. 
	ՀՀ Գեղարքունիքի մարզպետարան

21.04.2010 թ.

N 01/04/424-10
	Դիտողություններ և առաջարկություններ չունենք:
	

	7. 
	ՀՀ Վայոց ձորի մարզպետարան

21.04.2010 թ.

N 01/08/1250-10
	... ... Հայաստանի Հանրապետության օրենքների նախագծերը ուսումնասիրվել և քննարկվել են մարզպետարանում :

      Քննարկման արդյունքում վերոհիշյալ օրենքների նախագծերը արժանացել են հավանության :
	

	8. 
	ՀՀ Շիրակի մարզպետարան

29.04.2010 թ.

N 01/12/1513-10
	... ... Հայաստանի Հանրապետության  օրենքների նախագծերով առաջարկվող փոփոխությունները և լրացումները հիմնավորված են, լրացուցիչ առաջարկություններ չունենք:
	

	9. 
	ՀՀ Արագածոտնի մարզպետարան

28.04.2010 թ.

N 04/16/1/1039-10
	... ... Հայաստանի Հանրապետության օրենքների նախագծերի վերաբերյալ դիտողություններ և առաջարկություններ չունենք:
	

	10. 
	ՀՀ Արմավիրի մարզպետարան

21.04.2010 թ.

N 01/07/671-10
	... ... Հայաստանի Հանրապետության օրենքների նախագծերի վերաբերյալ դիտողություններ և առաջարկություններ չունենք:
	

	11. 
	ՀՀ Կոտայքի մարզպետարան

26.04.2010 թ.

N 01/15.1/1215-10
	Նախագծերի վերաբերյալ առարկություններ և առաջարկություններ չկան:
	

	12. 
	ՀՀ ֆինանսների նախարարություն

30.04.2010 թ.

N 1/4.1-1/2602-10
	Քննարկելով  ... ... Հայաստանի Հանրապետության օրենքների նախագծերը` ՀՀ ֆինանսների նախարարությունը, իրեն վերապահված իրավասությունների սահմաններում, հայտնում է, որ նշված նախագծերի վերաբերյալ առարկություններ չունի:
	

	13. 
	ՀՀ քաղաքացիական ծառայության խորհուրդ

29.04.2010 թ.

N 3/1-501
	1. «Տեղական ինքնակառավարման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (Նախագիծ) վերաբերյալ առաջարկում ենք հետևյալը՝

1) Նախագծի 4-րդ հոդվածում անհրաժեշտ է ներառել նաև «Տեղական ինքնակառավարման մասին» Հայաստանի Հանրապետության օրենքի 49-րղ հոդվածի երկրորդ մասը.

2) Նախագծով առաջարկում ենք կանոնակարգել նաև մինչև 3001 բնակիչ ունեցող համայնքի աշխատակազմի կարգավիճակի հետ կապված հարաբերու​թյունները՝ համայնքի ավագանու կողմից համապատասխան որոշում չկայացնելու դեպքում համայնքի աշխատակազմի գործառույթներն ով պետք է իրականացնի.

2. «Պետական կառավարչական հիմնարկների մասին» Հայաստանի Հանրա​պետության օրենքում (Օրենք) փոփոխություններ և լրացումներ կատարելու մասին» Հայաստանի Հանրապետության օրենքի նախագծի (Նախագիծ) վերաբերյալ առաջարկում ենք հետևյալը՝

1) Նախագծում անհրաժեշտ է Օրենքի վերնագիրը համապատասխանեցնել Օրենքի բովանդակությանը, օրինակ «Պետական և համայնքային կառավարչական հիմնարկների մասին» Հայաստանի Հանրապետու-թյան օրենքը, կամ «Կառավարչական հիմնարկների մասին» Հայաստանի Հանրապետության օրենքը.
2) Նախագծի 2-րդ հոդվածը նպատակահարմար է շարադրել հետևյալ խմբագրությամբ.

«Համայնքային կառավարչական հիմնարկների մասով սույն օրենքի դրույթները գործում են այնքանով, որքանով այդ հարաբերությունները չեն կարգավորվում «Տեղական ինքնակառավարման մասին», «Երևան քաղաքում տեղական ինքնակառա​վարման մասին», «Համայնքային ծառայության մասին» Հայաստանի Հանրապետու​թյան օրենքներով և այլ օրենքներով։».

3) Օրենքի համապատասխան հոդվածներում համայնքներին վերաբերող փոփոխություններն անհրաժեշտ է կատարել առանձին պարբերությունների տեսքով (տես Նախագծի 3-րդ հոդվածի 2-րդ կետը, 6-րդ հոդվածի 2-րդ կետը, 8-րդ հոդվածը, 9-րղ հոդվածի 2-րղ կետը և 12-րդ հոդվածը), քանի որ Նախագծի 4-րդ հոդվածի 2-րդ և 3-րդ, 7-րդ հոդվածի 2-րդ կետերում «պետական» բառից հետո «համայնքի կամ տեղական» բառերի լրացման դեպքում տարակարծիք մեկնաբանություն- ների տեղիք է տալիս.

3. «Համայնքային ծառայության մասին» Հայաստանի Հանրապետության օրենքում փոփոխություններ կատարելու մասին», «Երևան քաղաքում տեղական ինքնակառավարման մասին» Հայաստանի Հանրապետության օրենքում փոփոխություն և լրացումներ կատարելու մասին» և «Իրավաբանական անձանց պետական գրանցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ առաջարկու​թյուններ չունենք։
	Ընդունվել է, նախագծում կատարվել է համապատասխան փոփոխություն
Ընդունվել է, բոլոր համայնքներում նախատեսվում է հիմնադրել համայնքային կառավարչական հիմնարկներ
Չի ընդունվել, քանի որ վերնագրի փոփոխության դեպքում բազմաթիվ իրավական ակտերում փոփոխություններ անելու անհրաժեշտություն կառաջանա: Վերնագիրն անփոփոխ թողնելու նախադեպ կա «Պետական ոչ առևտրային կազմակերպությունների մասին» ՀՀ օրենքի դեպքում, որտեղ ավելացվել է «համայնքային ոչ առևտրային կազմակերպություն» հասկացությունը, սակայն վերնագիրը չի փոփոխվել:

Ընդունվել է մասնակի, նախադասույթյունը լրացվել է «և այլ» բառերով
Չի ընդունվել, քանի որ նշված փոփոխությունները և լրացումները կատարվել են առանձին պարբերությունների տեսքով:


	14. 
	ՀՀ արդարադատության նախարարություն
21.05.2010 թ.

N 1230-10
	    «Տեղական ինքնակառավարման մասին» Հայաստանի Հանրապետության օրենքում փոփոխություններ և լրացումներ կատարելու մասին՚ Հայաստանի Հանրապետության օրենքի   նախագծի վերաբերյալ հայտնում ենք, որ 10-րդ հոդվածի 1-ին մասն անհրաժեշտ է խմբագրել` նկատի ունենալով, որ կետերը ուժը կորցրած են ճանաչվում, համաձայն «Իրավական ակտերի մասին» ՀՀ օրենքի 70-րդ հոդվածի պահանջների:

     Միաժամանակ ներկայացված օրենքների նախագծերն անհրաժեշտ է համաձայնեցնել բոլոր շահագրգիռ պետական կառավարման  մարմինների հետ, նկատի ունենելով  «Իրավական ակտերի մասին» Հայաստանի Հանրապետության օրենքի 28-րդ և 31-րդ հոդվածների պահանջները:

    «Երևան քաղաքում տեղական ինքնակառավարման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի   նախագծի վերաբերյալ հայտնում ենք, որ 1-ին և 2-րդ հոդվածներում կատարվող փոփոխությունն ու լրացումներն անհրաժեշտ է  շարադրել ըստ օրենքի համարակալման հաջորդականության:

      Միաժամանակ առաջարկում ենք 1-ին և 2-րդ հոդվածները շարադրել նոր խմբագրությամբ:

«Համայնքային ծառայության մասին» Հայաստանի Հանրապետության օրենքում փոփոխություններ կատարելու մասին», «Պետական կառավարչական հիմնարկների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Իրավաբանական անձանց պետական գրանցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների   նախագծերի վերաբերյալ առաջարկություններ չունենք:
	Ընդունվել է, 10-րդ հոդվածի 1-ին մասը խմբագրվել է:
Նախագիծը համաձայնեցվել է շահագրգիռ պետական կառավարման մարմինների հետ:

Ընդունվել է, նախագծում կատարվել է համապատասխան փոփոխություն:




